
Pou Piblikasyon Imedyat: 22 avril 2013 

GOUVÈNÈ CUOMO PIBLIYE DEKLARASYON KONSÈNAN JOUNEN LATÈ AK NOUVO PWOJÈ POU 

ANVIWÒNMAN AN 

Pwopoze Agrandisman Pwogram NY-Sun pou Ede Batay Kont Chanjman Klima ak Kreye Djòb Ekolojik nan 

Eta a 

 

Anonse Patenarya pou Kreye Repozwa ki Depo Baz Done sou Chanjman Klima New York ki Baze sou Sitwèb 

 

“Jodi a se Jounen Latè – yon jou nou sispann apresye bèl mèvèy natirèl ki toutotou nou epi pou nou 

konsidere lemonn n ap kite dèyè pou pwochen jenerasyon yo. Nan moman sa a nan ane a, yo fè nou sonje 

souvan bote lanati nan gwo eta sa a, men semèn sa a yo fè nou sonje vyolans ak anpil dega Manman Lanati 

kapab pote nan preyavi yon moman. Depi sis mwa Ouragan Sandy te frape, pou touye 60 Nouyòkè, pou 

detwi plis pase dis mil kay epitou pou lakòz domaj pou anpil dizèn milya dola. Pandan n ap fè efò 

rekonstwiksyon nou, nou dwe sonje move tan kounye a se nouvo lavi nòmal la avèk de tanpèt ‘yon fwa 

chak syèk’ ki fèt nan dènye dezan yo sèlman. Chanjman klima a la toutbon epi li te fè anpil dega ak 

konsekans ki lakòz moun mouri nan New York. Administrasyon mwen te travay pou aplike politik k ap 

pwoteje anviwònman nou an ak konsève bote natirèl eta nou an. Travay sa a ap kontinye jodi a, epi mwen 

ankouraje tout Nouyòkè yo, nan moman sa a nan istwa nou, pou fè yon sèl avèk nou pou kontinye nouvo 

fason nou kapab ede ranvèse konsekans chanjman klima a epi pou ajoute nan istwa Jounen Latè. 

Selebrasyon Jounen Latè epi travay pou batay kont chanjman klima a ta dwe simaye – se sèl fason nou 

kapab asire resous natirèl ak bote New York ap pwoteje ak jwi pou plizyè jenerasyon k ap vini.” 

 

REYALIZASYON ENPÒTAN ADMINISTRASYON CUOMO POU ANVIWÒNMAN AN 

 

• Ogmantasyon Finansman Pwoteksyon Anviwònman an: Bidjè 2013-2014 Gouvènè adopte a ogmante 

Lajan pou Pwoteksyon Anviwònman an ant $19 milyon dola ak $153 milyon dola. Nan ane 2011 ak 2012, 

apre anpil ane gwo diminisyon, Gouvènè a te konsève finansman EPF a $134 milyon dola. EPF bay yon 

sipò enpòtan pou anpil pwogram anviwònman ak espas lib ki pwodui revni ak kreye djòb nan anpil sektè 

ki toupatou nan eta a.  

 

• Bese Limit Emisyon Gaz Efè Tèmik Rejyonal: Nan ane 2013, New York ak nèf lòt eta nòdès dakò pou 

bese limit emisyon gaz efè tèmik anba RGGI, premye pwogram limit-ak-envestisman nasyon an ki baze 

sou mache, k ap redui emisyon gaz efè tèmik nan sektè enèji a pandan l ap kreye anpil djòb ak redui 

bòdwo kouran elektrik yo.  

 

• Anrejistreman yon Kou pou yon New York Fyab ak Detèmine: Apre Sipè-Ouragan Sandy, Gouvènè a te 

lanse Komisyon 2100 (2100 Commission) ki te rekonèt tout risk ak reyalite chanjman klima a epi ki te 

anrejistre yon kou pou sekou alontèm ki pwopoze, pami anpil bagay, reparasyon peyizaj natirèl la, enèji 

ki distribiye ak efikas, ak yon kòd konstwiksyon pi ekolojik ki baze sou mwayen pou fè aksyon. Answit, 

bidjè 2013-2014 Gouvènè a adopte a gen ladan $4 milyon dola pou pwojè aksyon ki nesesè pou 

inondasyon toupatou nan eta a.  

 

• Bank Ekolojik: Nan Diskou 2013 li sou Sitiyasyon Eta a, Gouvènè a te kreye yon pozisyon nan nivo 

kabinè a nan administrasyon li, Prezidan Politik ak Finans Enèjetik, epi poutèt sa li te deziyen Richard 

Kauffman, ansyen konseye pou Sekretè-Deta Ameriken DOE, Steven Chu. Mesye Kauffman gen 

responsablite avèk yon afektasyon priyoritè pou kreye yon Bank Ekolojik $1 milya dola k ap kowòdone 

pwogram finans enèji pwòp Eta a ki la deja, epitou k ap agrandi yo pou transfòme mache enèji pwòp la.  

 

• Efikasite Finansman pou Bilding Piblik yo: Nan ane 2012, NYPA te envesti plis pase $247 milyon dola 

nan efikasite enèji ak nan pwojè enèji pwòp nan bilding piblik yo toupatou nan Eta New York, pou 

reyalize yon nouvo rekò. 

 

• Pwojè Veyikil Elektrik Charge NY: Nan ane 2013, Gouvènè a te anonse Pwojè Charge NY pou enstale 

3.000 estasyon rechaj piblik pou veyikil elektrik nan eta a nan pwochen senk ane yo. 

 

• Kominote Pwòp ki Pi Ekolojik: Gouvènè a te afekte $100 milyon dola nan resèt RGGI pou Pwogram 

Kominote ki pi Pwòp ak pi Ekolojik ki sipòte kwasans entèlijan ak planifikasyon dirabilite ak pwojè.  

• Otowout Enèjetik: Yo te kreye Otowout Enèjetik pou fasilite amelyorasyon ak modènizasyon 

enfrastrikti enèjetik, pou redui blokis transmisyon nan New York, epitou pou ede pote resous van pati nò 

eta a sou mache pati sid eta a. 

 

• Acha Teren: Pi gwo acha teren nan Adirondacks nan plis pase yon syèk —pwopriyete Finch 69.000 ak 

tè; plis prèske 10.000 ak tè nan Great Swamp nan Konte Putnam, Big Indian, Belleayre Mountain nan 

Konte Ulster, ak Gene's Four Seasons nan Konte Suffolk.  

• Pwogram Zòn Opòtinite Brownfield: Bidjè 2013-2014 Gouvènè a adopte a sipòte tout aplikasyon BOA 

anonse ak apwouve, epi li bay yon lòt $10 milyon dola pou aplikasyon ki la deja pou pi gwo kalite pwojè 

ki bay pifò avantaj la. Nan mwa avril 2011 ak mwa mas 2012, Gouvènè a te anonse yon total 36 

sibvansyon pou Zòn Opòtinite Brownfield pou $10 milyon dola.  

 

•  “New York Works” pou Resous Dlo Anviwònman an: Plis pase $100 milyon dola pou repare enfrastrikti 

anviwònman eta a tankou baraj leta posede yo, enfrastrikti pou kontwole inondasyon, ak pwojè 

antretyen pou danje sou lakòt la ak navigasyon nan bradmè yo. Bidjè 2013-2014 ki adopte a gen ladan 

$40 milyon dola pou DEC envesti nan enfrastrikti lwazi, Biznis Elektwonik ak koneksyon pui petwòl ak pui 

gaz òfelen ak abandone, pou bay sibvansyon pou netwayaj zòn endistriyèl minisipal yo, tankou pou 

pèmèt DEC egzekite pwojè sa yo sou non yon minisipalite, epi pou bay sibvansyon yo pou minisipalite 

pou pwojè amelyorasyon kalite dlo a. 

 

• Lòd Konsantman Enfrastrikti Ekolojik avèk Vil Minisipalite Vil New York: DEC te jwenn yon aranjman 

egzekisyon pwojè pou $3,8 milya dola avèk Minisipalite Vil New York pou abòde gwo dechaj dlo sal ki 

melanje avèk dlo tanpèt pandan tanpèt yo, ki rele “debòdman dlo sal melanje.” Aranjman an egzije pou 

Minisipalite Vil New York envesti nan pyebwa, twati ekolojik, ak lòt kontwòl natirèl pou evite ekoulman 

dlo tanpèt. 

 

• Lwa Dwa pou Konnen Dlo Sal: Nan ane 2012, Gouvènè Cuomo te siyen yon pwojè-lwa an lwa ki egzije 

notifikasyon piblik dechaj dlo sal yo nan wout navigab yo. 

 

• Ogmantasyon Aplikasyon Pwojè-Lwa sou Depo Resipyan Bwason: Bidjè 2013-2014 Gouvènè a adopte 

ranfòse dispozisyon aplikasyon pwojè-lwa sou depo resipyan bwason. Sa ap lakòz yon ogmantasyon nan 

konfòmite a ak sipò dirèk pou EPF. 

 

•  “New York Works” pou Pak nou yo: Depi nan kòmansman administrasyon li a, Gouvènè Cuomo te 

ranvèse tandans sa a, pa twò lontan li te afekte $90 milyon dola kalite nan ane 2013-2014. Sa vini apre 

pwojè New York Works ane pase, ki te bay $89 milyon dola nan nouvo fon kapital, epi ki te jwenn $54 

milyon dola fon siplemantè, ki te bay yon total $143 milyon dola pou amelyorasyon nan 48 pak eta a ak 

espas istorik toupatou nan eta a.  

 

• Kreyasyon “Jounen I Love My Park”: Volontè yo jwe yon wòl enpòtan nan antretyen ak akèy piblik la 

nan enfrastrikti Eta a, epi Eta a toujou ap chèche fason pou amelyore opòtinite volontè yo. Ane sa a, Pak 

Eta a ak òganizasyon non-komèsyal yo, Parks & Trails New York, pral òganize dezyèm Jounen “I Love My 

Park” nan dat 4 me. Nan jou sa a, anpil milye volontè pral patisipe nan ekip netwayaj ak nan lòt pwojè 

espesyal pou netwaye plis pase 70 pak eta a ak espas istorik yo toupatou nan eta a. Evènman ane sa a 

pral prezante yon eleman Bioblitz epi l ap konte ak idantifye plant ak bèt ki nan de pak. 

 

• Senplifikasyon Lisans pou Lachas ak Lapèch: Bidjè 2013-2014 Gouvènè adopte a ap senplifye nèt 

estrikti pou jwenn lisans pou lachas ak lapèch epitou li fè gwo rediksyon nan frè pou peye yo. Pwojè sa a 

pral amelyore eksperyans espò, epi l ap ankouraje yon nouvo jenerasyon Nouyòkè ak vizitè pou pran 

avantaj rich eritaj deyò eta a. 

 

 

AGRANDISMAN PWOGRAM NY-SUN POU FÈ NEW YORK VIN YON PREMYE ETA NAN DJÒB AK 

DEVLOPMAN ENÈJI SOLÈ 

 

Jodi a, Gouvènè Andrew M. Cuomo te pwopoze agrandisman nan pwojè N-Sun li ki gen siksè pou bay 

yon gwoup finansman estab alontèm pou ogmante pwojè enèji solè toupatou nan eta a pou sipòte 

kwasans endistri enèji pwòp. Anons sa a ap sipòte yon angajman Gouvènè a te pran nan Diskou li sou 

Sitiyasyon Eta a byen bonè ane sa a, epitou pou selebre Jounen Latè avèk anpil pwojè ki asosye avèk efò 

pou batay kont chanjman klima a. 

 

Gouvènè Cuomo di konsa, “Eta New York se yon premye eta nan efò k ap fèt pou batay kont chanjman 

klima, epi pwogram NY-Sun se yon pati enpòtan nan efò sa a lè li sipòte agrandisman pwojè enèji pwòp 

pou redui depandans nou sou konbistib fosil, epitou pou redui emisyon gaz efè tèmik yo. Yon estrateji 

solid ki konsène anpil domèn pou bay pwoteksyon kont chanjman klima a pral devlope ekonomi nou an, 

pwoteje kominote nou yo ak anviwònman nou an, epitou avanse objektif Jounen Latè a.” 

 

Depi sèlman yon ane, Gouvènè Cuomo te lanse pwogram NY-Sun pou kwadriple kantite enèji solè nan 

avantaj kliyan ki enstale chak ane nan New York nan ane 2013. 

 

Pwogram nan sètènman enpòtan pou devlopè yo nan atire envestisman enpòtan sektè prive a nan 

sistèm fotovòltayik solè. Poutèt sa, agrandisman pwogram NY-Sun pral sipòte kwasans endistri solè a 

nan eta a lè li bay finansman estab ak fyab pou $150 milyon dola chak ane pou pwochen dis ane yo.  Lè 

eta a finanse NY-Sun pou pwochen deseni an, l ap pèmèt devlopman dirab yon endistri enèji solè solid 

nan New York, pou kreye djòb kalifye ki peye byen, pou amelyore fyabilite rezo elektrik la, epitou pou 

redui polisyon lè a. 

 

Lwa NY Sun pral egzije New York State Energy Development Authority (NYSERDA) ak Komisyon Sèvis 

Piblik (PSC) pou deziyen pwogram ki pi rantab yo epi pou reponn nan chanjman kondisyon mache a, 

men tou l ap egzije pou pwogram yo konsidere yon kantite patikilarite enpòtan pou ogmante avantaj yo 

nèt pou New York, tankou: atire yon divèsite dimansyon pwojè; konsidere avantaj ekonomik pou Eta 

New York (sètadi, ankouraje enstalatè enèji solè pou sipòte founisè ki nan Eta a); epitou konsantre sou 

domèn rezo elektrik ki kapab bay avantaj pou pifò jenerasyon enèji solè ki distribiye (pa egzanp, zòn 

kote amelyorasyon nan transmisyon lokal ak sistèm distribisyon an kapab evite pou pran reta akòz 

enstalasyon enèji solè). 

 

Depi lè Gouvènè a te lanse NY Sun nan ane 2012, yon total 242 MW PV solè te enstale oswa nan etap 

devlopman, plis pase sa ki te enstale nan tout deseni anvan an. Apeprè 120.000 tòn emisyon gaz efè 

tèmik ap evite avèk enstalasyon pwojè NY-Sun, ki se ekivalan pou retire 23.000 vwati sou wout yo. Lwa 

sou NY Sun pral asire avantaj yo kontinye pou pwochen deseni an. 

 

Depatman  Enèji (DOE) Etazini te pibliye pa twò lontan yon rapò ki te klase New York kòm 5yèm eta nan 

nasyon an pou kantite kapasite enèji renouvlab ki enstale pou bay kouran elektrik pou eta a. New York 

se te sèl eta nan lès Mississippi ki te site nan senk eta prensipal yo, ak sèl eta nan Nòdès la ki plase nan 

10 eta prensipal yo. Dapre Solar Foundation, Eta New York gen apeprè 3.300 djòb nan enèji solè pou 

kounye a, sa ki mete li setyèm eta nan nasyon an. Menm fondasyon sa a te konkli, sou plan nasyonal, 

endistri enèji solè a te ogmante a plis pase 13 pousan nan sèlman dènye ane. 

Dave Gahl, Direktè Egzekitif Environmental Advocates of New York, di konsa, “Kòm yon sous enèji ki 

pwòp ak renouvlab, enèji solè dwe se yon pati enpòtan nan avni enèji New York. Li enpòtan pou nou 

modènize enfrastrikti nou ak sòti nan chabon ak lòt konbistib fosil ki kontribiye pi plis nan efè devastatè 

chanjman klima a. Lejislasyon Gouvènè Cuomo a voye mesaj aklè ba devlopè yo pou fè yo konnen New 

York pare pou li vin premye eta nan enèji renouvlab. Nou bat bravo pou Gouvènè Cuomo pou kalite 

dirijan li sou zafè sa a, epitou nou espere travay avèk administrasyon li ak Lejislati a pou fè plan sa a pase 

anvan fen sesyon lejislatif la.” 

 

Jackson Morris, Direktè Strategic Engagement with the Pace Energy and Climate Center, di konsa, “Avèk 

entwodiksyon pwojè-lwa NY-Sun sou dizan pou $1,5 milya dola, Gouvènè Cuomo montre angajman li 

yon fwa ankò pou fè New York vin premye eta nan enèji solè. Nou espere travay deprè avèk Gouvènè a 

ak dirijan lejislatif yo pou adopte lejislasyon an nan sesyon sa a k ap ranfòse pozisyon Eta New York kòm 

yon piyonye nan enèji renouvlab.” 

 

Carrie Hitt, Vis-Prezidan Afè Eta a nan Asosyasyon Endistri Enèji Solè, di konsa, “Pwojè NY SUN se te yon 

pati nan kanpay Gouvènè Cuomo, epi li te rete yon priyorite prensipal pou Administrasyon li a; avèk 

kalite dirijan li, li se yon gwo siksè. Pwojè-lwa Gouvènè a prezante jodi a se yon lòt etap enpòtan ki 

devlope sou baz li te mete anplas lè li te bay sètitid endistri a bezwen alontèm. Pwojè-lwa a pral pèmèt 

endistri solè a ogmante enstalasyon solè yo toupatou nan eta a, pou fè New York vin premye nan eta 

prensipal yo pou enèji solè nan peyi a.” 

 

Peter Olmsted, Direktè Politik Lakòt Lès pou Vòt sou Enèji Solè a, yon òganizasyon nasyonal k ap sipòte 

enèji solè, di konsa, “Pwojè dinamik NY-Sun Gouvènè a deja respekte pwomès li: jwenn anpil milyon 

dola nan kapital prive pou ede Nouyòkè yo eksplwate solèy la - yon sous konbistib fyab, gratis ak lokal k 

ap bay enèji lè ak kote li pi nesesè. Yon pwolongasyon 10 ane NY-Sun ap devlope premye siksè sa a, epi l 

ap kontinye bay enèji solè ki pa chè ak bon djòb nan pati nò ak sid eta a. Nou di Gouvènè Cuomo mèsi 

pou kalite dirijan li kontinye genyen sou enèji solè a.” 

 

Prezidan Asosyasyon Endistri Enèji Solè Eta New York, Sail Van Nostrand, di konsa, “Asosyasyon Endistri 

Enèji Solè New York felisite Gouvènè Cuomo pou angajman li pran pou deplwaye plis enèji solè nan Eta 

New York. Diskou Gouvènè a sou sitiyasyon Eta a te ranfòse angajman li pou yon pwogram NY Sun 

alontèm li te fè ane pase, epi pwojè-lwa sa a, lè yo adopte li, li pral mete New York sou wout rapid pou 

gen enèji solè pwòp. Enèji solè a alafwa pwòp ak renouvlab, epi l ap ede nan diminye emisyon kabòn 

nan Eta a, l ap bese depans alontèm pou enèji ak depans swen sante rezidyèl ki asosye avèk polisyon 

kabòn. Depans pou enèji estab, yon anviwònman pi pwòp ak plis djòb pral sipòte kwasans komès nan 

New York, plis fason ini enèji idwo-elektrik te fè nan kòmansman venteyinyèm syèk la. Nou bat bravo 

pou aksyon jodi a, epi nou espere travay avèk biwo Gouvènè a ak toulède chanm yo pou fè 

pwolongasyon NY Sun vin yon reyalite.” 

PATENARYA POU EDE FÈ DONE CHANJMAN KLIMA VIN DISPONIB POU DESIDÈ POLITIK YO AK PIBLIK LA 

 

Jesyon Eta Nòdès pou Itilizasyon Kowòdone Lè a Asosye avèk Cornell, SUNY-ESF ak NOAA pou Devlope 

Biwo Santral Syans Chanjman Klima New York ki Baze sou Entènèt 

 

Jodi a, Gouvènè Andrew M. Cuomo te anonse yon patenarya avèk espès federal, eta ak kalite lè pou 

kreye yon Biwo Santral Syans Chanjman Klima New York ki baze nan entènèt pou fè done ak dokiman 

syans klima eta a fasil pou jwenn ak itil pou piblik la, pou desidè politik yo ki nan gouvènman eta a ak 

gouvènman lokal yo, pou syantifik yo, pou inivèsite yo, pou biznis prive yo ak pou òganizasyon ki p ap 

travay pou gouvènman. 

 

Gouvènè Como di konsa, “Nan dènye dezan yo, Eta New York te gen premye konsekans move tan. 

Pandan n ap ajiste nan reyalite yon chanjman klima, li trè enpòtan pou nou konprann risk ak defi asosye 

ki gen gwo konsekans sou resous natirèl, kominote, sante piblik ak ekonomi New York. Baz done resous 

sa a sou chanjman klima a pral pèmèt desidè politik yo, akademi yo, ak manm piblik la jwenn aksè nan 

anpil enfòmasyon syantifik k ap ede gide desizyon yo ak planifikasyon demen.” 

 

Depo done ak dokiman syantifik ki fasil pou chèche epi ki baze sou entènèt sou chanjman klima a nan 

Eta New York ap fasil pou piblik la jwenn ak itilize kòm yon zouti pou enfòme rechèch ak desizyon politik 

yo. Nan reyalizasyon pwojè sa a, Eta New York pral gen zouti ak enfòmasyon ki nesesè pou ranfòse wòl li 

kòm premye eta nan planifikasyon efikas pou konsekans chanjman klima a nan tout sektè ekonomi an. 

Domèn enterè yo ap gen ladan done sou monte nivo lanmè a, presipitasyon, tanperati ak evènman 

ekstrèm, ak konsekans chanjman klima a sou enfrastrikti yo, transpò, enèji, resous dlo, repons pou ijans, 

agrikilti ak sante piblik. Baz done a se yon pati estrateji plizyè volè Gouvènè a pou pwoteje ak prepare 

kominote nou yo kont evènman tan ekstrèm tankou Sipè-Ouragan Sandy. 

 

Jesyon Eta Nòdès pou Itilizasyon Kowòdone Lè a (NESCAUM), yon asosyasyon non-komèsyal ajans kalite 

lè nan Nòdès la, pral devlope biwo santral nan patenarya avèk Cornell University, the SUNY College of 

Environmental Science and Forestry (SUNY-ESF) ak Administrasyon Nasyonal Oseyanik ak Atmosferik 

(NOAA). Se New York State Energy Research and Development Authority (NYSERDA) ki bay finansman 

pou biwo santral la sòti nan fon Pwojè Rejyonal Gaz Efè Tèmik (RGGI). 

 

Francis J. Murray Jr., Prezidan ak Direktè Jeneral NYSERDA, di konsa, “Gouvènè Cuomo fè li yon gwo 

priyorite pou prepare eta a pou adapte avèk defi chanjman klima a, epi Biwo Santral Syans Chanjman 

Klima Eta New York pral pèmèt nou kontinye devlope sou dènye done yo pandan n ap pran mezi pou 

ajoute aksyon nan sistèm nou yo ak nan enfrastrikti nou yo nan eta a. Jan Ouragan Sandy te montre li 

tèlman puisan, chanjman klima se yon pwoblèm nou pa kapab meprize. Lè nou etidye konsekans 

chanjman klima a lakòz yo, eta a kapab analize efò pou diminisyon k ap pwoteje Nouyòkè yo kont 

evènman tan ekstrèm yo.” 

 

Depatman Pwoteksyon Anviwònman (DEC) Eta New York ap sipòte devlopman Biwo Santral Syans 

Chanjman Klima a. 

Joe Martens, Manm Komisyon Depatman Pwoteksyon Anviwònman, di konsa, “Kominote, biznis ak 

moun New York deja wè enpak ekonomik ak enpak sou sante piblik la nan chanjman klima a. Aksè nan pi 

bon enfòmasyon ki disponib, rechèch ak zouti enpòtan pou ede prevwa chanjman yo, devlopman repons 

efikas, epi redui emisyon gaz efè tèmik ki lakòz chalè anplis la. Lè nou fasilite kowòdinasyon ak 

divilgasyon done nan tout sektè yo, Biwo Santral Syans Chanjman Klima Eta New York ap amelyore nèt 

pou konekte ant rechèch ak politik chanjman klima a.” 

 

Yo te chwazi NESCAUM ak patnè li yo nan yon demann konpetitif, epi Cornell pral ebèje biwo santral la. 

 

Michelle Manion, Manadjè Klima ak Pwogram Enèji, NESCAUM, di konsa, “Envestisman NYSERDA nan 

Biwo Santral Syans Chanjman Klima New York gen posiblite pou fè gwo amelyorasyon nan kalite ak 

efikasite planifikasyon chanjman klima a non sèlman nan New York, men tou toupatou nan Nòdès la. 

“NESCAUM kontan anpil pou konsidere espètiz nou nan politik eta a ak rejyonal ak planifikasyon nan yon 

patenarya avèk NYSERDA, Cornell, SUNY ak NOAA sou pwojè enpòtan sa a.” 

 

Art DeGaetano, Pwofesè, Cornell University, di konsa, “Mwen espere travay avèk NYSERDA ak lòt patnè 

nou yo nan NESCAUM, SUNY ESF ak NOAA sou Biwo Santral Syans Chanjman Klima a. Pwojè sa a pral bay 

enfòmasyon ki nesesè pou desidè politik yo ak moun k ap pran desizyon yo pou jwenn bon desizyon 

syantifik konsènan chanjman klima a.” 

 

Dr. Colin Beier, Asosye Rechèch nan SUNY College of Environmental Science and Forestry, di konsa, 

“Sitwèb biwo santral la pral bay enfòmasyon ki pi fyab, konsistan ak gran echèl ki disponib sou chanjman 

klima a ak  konsekans li yo sou ekonomi an, anviwònman an ak kominote Eta New York. Gras ak 

finansman NYSERDA, sitwèb sa a pral kontribiye nan syans chanjman klima ak nan planifikasyon 

adaptasyon Eta New York ak pi gwo rejyon.” 

 

Ellen Mecray, Direktè Sèvis Klima Rejyon, NOAA, di konsa, “Pwogram Sèvis Klima Rejyonal NOAA 

konsantre sou livrezon pwodui ak sèvis pou klima a pou moun k ap pran desizyon yo. Fon NYSERDA pral 

ede nou konsevwa ak bay enfòmasyon sou klima a ki nesesè pou eta a an New York, ak lòt eta nan 

rejyon an, pandan y ap planifye ak adapte pou yon chanjman klima.” 

